
Araling Panlipunan – Ikaapat na Baitang 
Support Material for Independent Learning Engagement (SMILE) 
Ikaapat na Markahan – Modyul 8: Nasusuri ang bahaging ginagampanan ng 
mgmamamayan sa pagtataguyod ng kaunlaran ng bansa. 
Unang Edisyon, 2020 
 
 Isinasaad sa Batas Republika 8293, Seksiyon 176 na: Hindi maaaring magkaroon ng 
karapatang-sipi sa anomang akda ang Pamahalaan ng Pilipinas. Gayonpaman, kailangan 
muna ang pahintulot ng ahensiya o tanggapan ng pamahalaan na naghanda ng akda kung ito 
ay pagkakakitaan. Kabilang sa mga maaaring gawin ng nasabing ahensiya o tanggapan ay 
ang pagtakda ng kaukulang bayad. 
 
Ang mga akda (kuwento, seleksiyon, tula, awit, larawan, ngalan ng produkto o brand name, 
tatak o trademark, palabas sa telebisiyon, pelikula, atbp.) na ginamit sa modyul na ito ay 
nagtataglay ng karapatang-ari ng mga iyon. Pinagsumikapang matunton ang mga ito upang 
makuha ang pahintulot sa paggamit ng materyales. Hindi inaangkin ng mga tagapaglathala at 
mga may-akda ang karapatang-aring iyon. Ang anomang gamit maliban sa modyul na ito ay 
kinakailangan ng pahintulot mula sa mga orihinal na may-akda ng mga ito.  
 
Walang anumang parte ng materyales na ito ang maaaring kopyahin o ilimbag sa anomang 
paraan nang walang pahintulot sa Kagawaran. 

       Alamin 
 

Ang modyul na ito ay dinisenyo at isinulat para sa iyong kaalaman. 

Layunin nitong matulungan ka upang makagagawa ng wastong pagkilos 

sa pagtugon sa mga alituntunin ng pamilya. Ang saklaw ng modyul na 

ito ay nagpapahintulot na maaari itong gamitin sa iba’t ibang sitwasyon 

ng pagkatuto. Ang wikang ginamit ay angkop sa magkakaibang antas ng 

bokabularyo ng mga mag – aaral. Ang aralin ay inayos ayon sa tamang 

pagkakasunod – sunod ng mga paksa na makikita sa aklat. 

Pagkatapos mapag – aralan ang modyul na ito, inaasahang ikaw ay: 

1. Naipakikita ang pakikilahok sa mga programa at proyekto ng 
pamahalaan na nagtataguyod ng mga karapatan ng mga 

mamamayan. 

Balikan 

 

Lagyan ng tsek (/) ang bilang kung ang pahayag ay may kinalaman sa 
kagalingang pansibiko.  

 
1. Pagboto sa mga opisyal ng pamahalaan  

 

2. Pagtulong sa pamimigay ng relief goods  
 

3. Pagtitinda upang kumita  
 

. 

Ang kagalingang pansibiko ay isang sitwasyon kung saan taglay ng 
mga mamamayan ang kamalayan na may pananagutan sila sa kanilang 
kapuwa.  

Ang gawaing pansibiko ay mga pagkilos at paglilingkod sa iba na 
kusang inihahandog ng indibiduwal. 

Sakop ng kagalingang pansibiko ang mga pangangailangan sa 
edukasyon, kalikasan, hanapbuhay, at iba pa na pinagtutulungan ng mga 
mamamayang matugunan nang may pagkukusa at walang inaasahang 
kapalit.  

Mahalaga ang pagkakaroon ng kagalingang pansibiko dahil tanda 
ito ng kakayahan ng isang lipunang namumuhay nang matiwasay, may 
pagmamalasakit sa kapuwa, at nangunguna sa kaunlaran.  

Sa pamamagitan ng gawaing pansibiko, napaglilingkuran lalo na 
ang mga nangangailangan sa lipunan. 

Tuklasin 
   

Maraming programa at proyekto ang pamahalaan na nagtatataguyod 
ng mga karapatan. Bilang mamamayang Pilipino, tungkulin nating 

makilahok sa mga programang ito upang magtagumpay ang mga mithiin nito 
at makatulong sa pag-unlad ng bawat isa at ng bansa. 

 Ano ang ibig sabihin ng pakikilahok? Ito ay isang aksiyon o gawain ng 
tao o samahan na sama-samang gumagawa upang lutasin ang isang 

suliranin o makamit ang isang layunin. 
 Nasubok mo na bang sumali o makiisa sa mga proyekto ng iyong 
paaralan o ng iyong pamayanan? Ano ang pakiramdam? Ano ang naging 

bunga ng pakikilahok mo rito? 

   
 
 
 
 
 
 

                            Suriin  

 

Pagmasdan ang mga larawan. Tukuyin kung anong karapatan ng 
mamamayan ang dapat tugunan ditto at paano ka makikilahok. 

 

 

 

 

 
 

 
 

 
 

 

 
 

 
 

 
Aralin 

1 

ANG PAGTATAGUYOD SA 
KAUNLARAN NG ISANG BANSA 

Pagyamanin 
 
Tungkulin ng pamahalaan na pangalagaan ang mga karapatan ng 

mamamayan kaya maraming programa at proyektong binuo upang 
matugunan ang mga ito. Upang maging matagumpay ang mga programang 
ito, kailangan ang aktibong pakikilahok at pakikikisa ng mga mamamayan. 

Ang mga sumusunod ay mga halimbawa ng programa o proyekto ng 
pamahalaan na nagtataguyod ng mga karapatan at kung paano ka 

makikilahok dito. 
 

Programa/Proyekto ng Pamahalaan Paano Makilahok 

National Disaster Risk Reduction and 
Management Council (NDRRMC) – 
tanggapan na nangangasiwa sa 

pagtitiyak ng proteksiyon at kapakanan 
ng mamamayan sa panahon ng sakuna 

at krisis. 
 

 
 
 

 
 

• Dumalo sa mga seminar ukol 
sa tamang paraan ng pagiging 
ligtas sa oras ng sakuna. 

• Maging handa bago 
dumating ang mga sakuna 

gaya ng pagbaha, pagguho ng 
lupa, at lindol. 

• Sumunod sa utos o tagubilin 
ng lokal na pamahalaan. 
 

 

National Greening Program – nag- uutos 

sa lahat ng mamamayan ng Pilipinas na 
magtanim ng tig-10 punla ng puno.  
Layunin nito na matamo ng Pilipinas 

ang 1.6 bilyong bagong puno sa pagsapit 
ng 2016.  

 
 

 
 
 

 
 

• Makilahok sa mga kaakibat 

na programa nito sa paaralan 
gaya ng:  
> Paggawa ng narseri o 

punlaan 
> Pagtatanim ng mga puno  

> Pagtatanim sa bakuran 

Pantawid Pamilyang Pilipino Program 

(4Ps)programa para sa mahihirap upang 
maibsan ang kagutuman at kahirapan 

sa pamamagitan ng tulong pinansyal. 
Nakasaad dito na gagamitin ang pera sa 
edukasyon at kalusugan ng mga bata. 

 
 

 
 

 
 
 

Gamitin ang perang natanggap 

sa pamahalaan sa pag- aaral 
at pagpapagamot. 

Bilang mag-aaral, kailangang 
mag-aral nang mabuti. 
Pagpunta sa mga health 

centers upang masubaybayan 
ang kalusugan. 

Technical Education and Skills 
Development Authority (TESDA) – 
nagbibigay ng pagsasanay sa iba’t ibang 

kasanayan nang sa gayon ay maaaring 
makipagsabayan ang mga kabataan sa 

paghahanap ng trabaho o 
makapagsimula ng sariling negosyo para 

sa magandang kinabukasan. 
 
 

 
 

 

• Ipaalam sa iba ang 
programang ito upang marami 
ang makinabang dito.  

 
• Pagbutihin ang pag- aaral 

dito. 

Abot Alam Program – layunin ng 
programang ito na mabigyang ng 
pagkakataon ang mga kabataang 

Pilipino na makapag-aral at 
matulungang maging handa sa 

pagtatrabaho.  
 

 
 
 

• Makipagtulungan sa mga 
gawain na nagsasaliksik ukol 
dito. 

 • Ipaalam sa mga kakilala 
nang programang ito upang 

makatulong sa kanila. 

Waste Segregation Project – layunin ng 

proyektong ito na mabawasan ang 
nalilikhang basura at makapagbigay ng 

ligtas, maayos, at environment- friendly 
na paraan ng pagtatapon ng basura. 

Nakapaloob dito ang 3R’s o reduce, 
reuse, recycle. 
 

 
 

 
 

 
 

Dumalo sa pagpupulong ukol 

sa waste segregation.  
Gawin ang natutunan sa 

paaralan at sa mga 
pagpupulong ukol dito. 

Ikampanya ang programang 
ito sa tahanan, sa mga 
kaibigan, at sa pamayanan. 

K-12 Basic Education Program – 
naglalayong ihanda ang mga bata sa 

pagtatrabaho. Nakapaloob din dito ang 
Universal Kindergarten na naglalayong 

makatulong sa mga magulang sa 
pamamagitan ng pampublikong 
Kindergarten. 

 
 

 
 

 
 

• Maaaring maghikayat ng 
mga kapitbahay na hindi nag-

aaral na pumasok sa 
paaralan. 

 • Mag-aral nang mabuti. 

Lagyan ng tsek (/) ang bilang na nagsasaad ng pakikilahok sa mga 
programa.  

1. Pag-aaral nang mabuti  
2. Paggawa ng poster laban sa pagputol ng mga punong-kahoy  

3. Pagtatapon ng basura sa mga kanal  
4. Pagkain ng wastong pagkain  

5. Pagbili ng mga mamahaling gadget 
 

 

 

      Isaisip 
 
 

 
 

 
 
 

   
 

                Gawain  
 

Sabihin ang mga paraan ng pakikilahok na maaari mong gawin sa 
sumusunod na mga programa ng pamahalaan: 

1. National Disaster Risk Reduction and Management Council  
 

2. Pantawid Pamilyang Pilipino Program   
 

 
 

Tayahin  

Basahin ang bawat sitwasyon at piliin ang letra ng tamang sagot. Isulat ang 

sagot sa sagutang papel.  
1. Si Aling Maria ay nakatatanggap ng pera bawat buwan mula sa Pantawid 

Pamilyang Pilipino Program. Ano ang dapat gawin ni Aling Maria sa natatanggap 

niyang pera?  

A. Ipambayad ito sa koryente at tubig.  
B. Ibili ito ng mga kagamitan sa bahay.  

C. Ibili ito ng mga gadget gaya ng cellphone at ipod.  
D. Gamitin ito sa pagpapaaral at pagpapagamot ng mga anak. 

 
2. Maraming batang hindi nag-aaral ng kinder sa lugar nina Annie. Nabanggit ng 

kaniyang guro ang tungkol sa K-12 Program. Ano ang maaari niyang maitulong 
sa mga batang ito?  

A. Sitahin ang mga magulang ng mga batang ito.  

B. Huwag na lang kumibo dahil hindi mo naman ito problema.  
C. Sabihan ang guro na puntahan ang mga bata sa kanilang lugar na hindi 

nag-aaral.  
D. Ipagbigay-alam sa barangay ang tungkol dito upang maipaalam sa 

karamihan 

• May mga programa at proyekto ang pamahalaan na nagtataguyod 
ng mga karapatan ng mga mamamayan. 

• Tungkulin ng mamamayang Pilipino na makilahok sa mga 
programa at proyekto ng pamahalaan upang makamit ang 

nilalayon nito at makatulong sa pag-unlad ng sarili at pamayanan. 

3. May programang Eco-Savers sa paaralan nina Julio kung saan hinihikayat 
ang mga mag-aaral na magdala ng mga basurang maaari pang 

pakinabangan kapalit ang puntos nito sa passbook. Araw-araw nakikita 
niyang itinatapon lamang ang mga ito ng kaniyang nanay sa basurahan. 

Ano ang dapat niyang gawin?  
A. Hindi dadalhin ang mga basura dahil mabigat ito.  

B. Dalhin sa paaralan ang mga basurang napapakinabangan pa.  
C. Magdadala ng kaunting basura upang mapagbigyan ang guro.  
D. Hindi magdadala ng basura dahil mas kikita kung saan. 

 
4. Nagkaroon ng programang Remedial Reading sa inyong paaralan. 

Inanyayahan ka ng iyong guro na makilahok sa pagtuturo sa mga kamag-
aaral mong mahinang bumasa. Ano ang iyong gagawin?  

A. Magtuturo ako pero sandali lang.  
B. Hindi ako sasali dahil hindi naman ako guro.  
C. Sasabihin ko sa aking guro na ibang bata na lamang ang kaniyang 

kunin.  
D. Masayang tatanggapin ang imbitasyon dahil makatutulong ako sa 

aking mga kamag-aaral. 
 

5. Nagbigay ng pagpupulong ang inyong barangay ukol sa mga dapat gawin 
sa oras ng pagbaha o sakuna dahil isa ang inyong lugar sa mga binabaha 
tuwing malakas ang ulan. Nagbabala ang PAGASA na magkakaroon ng 

bagyo sa susunod na araw. Ano ang dapat mong gawin?  
A. Susundin ko ang bilin ng aking tatay.  

B. Gagawa ako ng sarili kong diskarte dahil mas alam ko ang lugar 
namin.  

C. Susundin ko ang mga ibinilin sa amin ng mga tauhan ng barangay.  
D. Susundin ko ang mga ibinilin sa amin ngunit hindi ako lilikas 

hanggang hindi pa mataas ang tubig. 

 
6. Naglunsad ang inyong barangay ng lokal na programang Greening 

Program. Hinihikayat ang bawat pamilya sa inyong barangay na 
magkaroon ng isang narseri sa bakuran. Ano ang inyong gagawin?  

A. Masayang makilahok sa programa.  
B. Magsawalang-kibo upang hindi mapansin.  
C. Sabihin sa barangay na hindi kayo marunong magtanim.  

D. Magpalista sa barangay ngunit hindi gagawa 
 

7. Mahilig kang gumawa ng komiks at pangarap mong maging animator 
balang araw. Anong programa ng pamahalaan ang makatutulong sa iyo?  

A. Abot Alam Program  
B. National Greening Program  
C. K-12 Basic Education Program  

D. Technical Education and Skills Development Authority 
 

8. Si Susan ay nag-aaral sa isang pampublikong paaralan. Libre ang kaniyang 
pag-aaral dito. Ano ang dapat niyang gawin?  

A. Mag-aral nang mabuti hanggang makapagtapos.  
B. Maaari siyang hindi pumasok araw-araw dahil libre naman ito.  

C. Humingi ng malaking halaga ng baon sa magulang dahil libre naman 
ang pag-aaral.  

D. Masiyahan na sa mababang marka basta’t makapasa 
 

9. Ang iyong pamilya ay kabilang sa nakakukuha ng benepisyo ng Pantawid 
Pamilyang Pilipino Program. Napansin mo na kapag natatanggap ito ng 

iyong nanay ay ipinambibili niya ito ng meryenda sa fastfood. Ano ang 
dapat mong gawin?  

A. Isusumbong ko ang aking nanay sa DSWD.  

B. Pagagalitan ko ang aking nanay sa kaniyang ginagawa.  
C. Sasang-ayunan ko ang aking nanay dahil bihira kaming makakain 

sa isang fastfood.  
D. Paaalalahanan ko ang aking nanay kung saan dapat gamitin ang 

pera. 
 

10. May pagsasanay sa inyong paaralan para sa mga nais tumulong sa 

feeding program ng barangay. Nanaisin mo bang lumahok at tumulong?  
A. Pag-iisipan ko muna. 

B. Hindi, dahil nakakapagod ito.  
C. Susubukin kong tumulong.  

D. Tutulong na lamang ako kapag oras na ng feeding program. 

 
 

 

     Karagdagang 

 Gawain   
 

1. Magtala ng mga proyekto ng pamahalaan na nagtataguyod ng 
karapatan at kung paano kayo makikilahok.  

2. Sumulat ng isang sanaysay ukol sa:  

a. Pagka-Pilipino 
b. Bansang Pilipinas  

Susi sa Pagwawasto 
 
 
 
 
 
 

      
 
 
 
 
 
 
 
 
 
 
 

 
 
 
 

 
 
 
 

 
 

Mga Sanggunian: 
Google 

Aklat sa Araling Panlipunan Kagamitan ng Mag-aaral, pahina398-405  

